
ABSTRAK 

Kajian ini menentukan nilai aliran permukaan dan hakisan tanah pada legeh bukit di 

Kolej E di dalam Universiti Malaysia 8abah, Kota Kinabalu, 8abah. Data dikumpulkan 

daripada pembinaan enam plot aliran pada tiga lokasi yang berbeza termasuk tiga plot 

duplikat berdasarkan kajian mikroskala dari 8 September hingga 24 Disember 2006. Nilai 

aliran permukaan dan hakisan tanah adalah berjulat antara 88.75 mm hingga 211.56 mm 

dan 129.72 gm-2 hingga 1436.18 gm-2 masing-masing sepanjang tempoh kajian. Ia 

diperoleh daripada kawasan struktur tanah kombinasi berjulat dari lumpur medium 

hingga pasir kasar. Berdasarkan data literatur, nilai jumlah aliran permukaan dan hakisan 

tanah yang diperoleh daripada enam plot tersebut dikategorikan sebagai rendah. Analisis 

statistikal yang dilakukan ke atas data-data umumnya menunjukkan korelasi yang tinggi 

dalam hubungan jumlah hujan-aliran permukaan dan hubungan aliran permukaan-hakisan 

tanah dalam perbandingan di antara plot-plot. Namun demikian, kecerunan legeh didapati 

tidak berkorelasi dengan aliran permukaan mahupun hakisan tanah. Oleh itu, tumbuhan 

Iitup bumi yang menjadi pemboleh ubah dalam kajian ini adalah signiflkan dalam 

mempengaruhi aliran permukaan dan hakisan tanah. 

Kata Kunci : Aliran permukaan, hakisan tanah, legeh, struktur tanah dan tumbuhan Iitup 

bumi 

ABSTRACT 

SURF ACE RUNOFF AND EROSION RATE ON SELECTED HILL SLOPE IN 

UNIVERSITY MALAYSIA SABAH (VMS) 

This paper evaluates surface runoff and soil erosion at College E hill slope in University 

Malaysia Sabah, Kota Kinabalu, Sabah. Data were collected at six plots in three different 

location including three plots of each duplicate based on micro scale study from 8th 

September 2006 to 24th December 2006. The runoff and erosion rate values are ranging 

from 88.75 mm to 211.56 mm and 129.72 gm-2 to 1436.18 gm-2 respectively through out 

the period of study. Results were obtained by study carried on a combination soil 

structure ranging from medium silt to coarse sand. According to literature data, total 

runoff and erosion rates measured in the six plots are considered low. Statistical analyses 

of the data indicated in general significant correlations in total rainfall-runoff and runoff-

erosion among plots. However, slope steepness is not correlated. Therefore, vegetation 

cover as manipulative variables at the early process of choosing location for plots are the 

most significant influencing factor to runoff and erosion in this study. 

Keywords: Surface runoff, erosion, hill slope, soil structure and vegetation cover 

BAB1 

PENDAHULUAN 

1.1 Pengenalan 

Proses haldsan tanah dan sedimentasi adalah suatu proses yang signifikan kerana ia 

mempengaruhi kejadian fenomena banjir. Sebahagian besar kawasan-kawasan yang kerap 

dilanda banjir adalah kawasan perbandaran contohnya seperti Kuala Lumpur yang Sungai 

Klang mengalir melaluinya dan terdapat kawasan agrikultur komersil. Pertengahan tahun 

2006 menyaksikan rakyat Malaysia yang tinggal di lereng-Iereng bukit dan tanah tinggi 

contohnya Taman Zooview dan di sekitar kawasan Hulu Klang, Selangor (News Straits 

Times, 2006) mengalami ancaman nyawa dan keselamatan harta benda akibat hakisan 

tanah yang kritikal iaitu kejadian tanah runtuh di kawasan perumahan mereka. Bencana 

alam sekitar ini berlaku disebabkan oleh episod hujan lebat, sistem perparitan dan 

longkang yang tidak baik dan struktur tanah kawasan tersebut yang longgar dan lembut. 

Impak pembalakan secara komersil ke atas luahan sedimen merupakan faktor 

major yang menjadi kebimbangan pengurus lembangan dan ahli perhutanan di Malaysia. 

Perubahan ketara terhadap pengangkutan sedimen yang semakin meningkat berdasarkan 

rekod tahunan terdahulu dapat dilihat disebabkan oleh fenomena hakisan tanah yang 

berlaku di kawasan daratan yang terbuka kesan daripada aktiviti pembinaan jalan atau 

laluan pengangkutan kayu balak di kawasan berkenaan (Lai & Akkharath,2004). 

Kesan negatif ke atas alam sekitar dan manusia yang berpunca daripada hakisan 

tanah telah lama disedari oleh negara-negara maju seperti Amerika Syarikat ketika 

mereka mengalami fasa pembangunan. Oleh itu, bagi mengurangkan kesan negatif ini, 

mereka telah mengambil langkah segera dengan menggiatkan aktiviti kawalan dan 

permonitoran serta meningkatkan mutu teknologi kawalan alam sekitamya. Maka dari 

tahun ke tahun, kadar hakisan tanah yang berlaku di negara-negara maju semakin 

berkurang dan lebih terkawal. 

Sebaliknya, di negara-negara membangun seperti Malaysia, impak hakisan adalah 

suatu fenomena alam yang semakin memperlihatkan kesan negatifnya ke atas alam 

sekitar dan penduduk kawasan setempat berbanding tahun-tahun sebelumnya disebabkan 

kadar pembangunan yang meningkat. Sehubungan dengan kesedaran terhadap masalah ini, 

kerajaan Malaysia dan badan-badan bebas telah bekerjasama untuk menjalankan kajian ke 

atas kawasan yang berisiko dan mengawal aktiviti pembangunan di kawasan-kawasan 

terbabit. Ini menunjukkan inisiatif negara untuk mengatasi masalah tersebut walaupun 

dari segi teknologi dan mutu kawalan hakisan, Malaysia masih lagi agak ketinggalan 

berbanding negara-negara maju. 

1.2 Lokasi Kajian 

Universiti Malaysia Sabah (VMS) merupakan institusi pangajian tinggi awam yang 

kesembilan dibina oleh kerajaan Malaysia dengan tujuan agar pembinaan universiti ini 

akan membina jambatan integrasi antara pelbagai kaum yang terdapat di Malaysia 

terutama bagi para intelektual Malaysia yang merupakan penggerak dalam melaksanakan 

misi wawasan 2020. 

VMS terletak di Kota Kinabalu, Sabah. Ia berada di dalam lingkungan Teluk 

Sepanggar. Secara umumnya, Sabah berada di bahagian utara kepulauan Borneo di mana 

lokasinya adalah berhampiran dengan garisan khatulistiwa (5 3/4 U, 116 T) dan beriklim 

tropika. Rajah 1.1 menunjukkan lokasi Universiti Malaysia Sabah dari skop negeri Sabah 

dan Malaysia. 

Relatif kepada ciri-ciri geografi yang disebutkan, VMS menerima taburan hujan 

lebat per tabun iaitu sebanyak 2936.94 mm. Ia merupakan min hujan tabunan bagi rekod 

sepuluh tabun terdahulu dari tabun 1995 hingga 2005 merujuk kepada jadual taburan 

hujan tabunan yang direkodkan oleh Jabatan Meteorologi Kota Kinabalu. Jadual tersebut 

dilampirkan dalam Lampiran A. Ciri-ciri ini juga dimiliki secara umumnya di seluruh 

Malaysia menerangkan kadar hakisan tanah yang tinggi terutamanya di kawasan-kawasan 

legeh kerana menerima hujan yang lebat sepanjang tabun. Taburan hujan harian spesifik 

dalam tempoh setahun bagi tabun 2006 untuk zon Kota Kinabalu turut disertakan dalam 

Lampiran B. 

Melihat dari segi skop legeh yang dipilih, kawasan tersebut merupakan bekas 

bukit yang tinggal kesan potongan bukit untuk pembinaan jalan raya berturap dan Kolej E. 

Kawasan lokasi kajian pada keadaan semulajadi sebelum pembinaan VMS, merupakan 

kawasan hutan yang berbukit-bukau. Namun demikian bagi memberi laluan kepada 

pembinaan VMS, bukit-bukau ini telah diratakan menyebabkan kawasan semulajadi VMS 

mengalami penyahutanan dan topografi asli VMS berubah. Rajah 1.2 menunjukkan 

pandangan jarak dekat Universiti Malaysia Sabah secara umum manakala Rajah 1.3 

merujuk spesiftk lokasi kawasan kajian dalam universti dan dibulatkan kedudukannya 

pada rajah. 

Walaupun sudah lebih kurang dua belas tahun UMS beroperasi dan menghasilkan 

ribuan graduan-graduan yang berasal dari dalam dan juga luar negara, pembangunan 

kawasan-kawasan baru di dalam UMS masih berjalan untuk meningkatkan lagi kualiti 

fasiliti yang disediakan untuk kegunaan para siswa dan siswi. Keadaan ini mengundang 

kepada masalah alam sekitar kerana ia meningkatkan risiko hakisan tanah yang serius 

kerana latar belakang persekitaran UMS yang berbukit-bukau. 

Rajah 1.1 Kadudukan Universiti Malaysia Sabah di Kota Kinabalu, Sabah dan Malaysia. 

Rajah 1.2 Universiti Malaysia Sabah 

Rajah 1.3 Kedudukan kawasan kajian di Kolej Kediaman E, UMS 

1.3 Kepentingan Kajian. 

Kajian ini penting untuk mengesan sebarang tanda-tanda yang menjurus kepada kejadian 

hakisan tanah yang kritikal seperti fenomena tanah runtuh, lebih-lebih lagi apabila 

melibatkan keselamatan penduduk Kampung E dan juga pengguna jalan raya yang 

terletak di atas legeh tersebut. Oleh itu, penentuan kadar hakisan tanah dan aliran air 

pennukaan disebabkan oleh hakisan air hujan di legeh dijalankan untuk tujuan 

pennonitoran. 

1.4 Objektif Kajian 

Objektifkajian ini dapat digariskan seperti berikut: 

1. Menentukan kadar hakisan tanah dan aliran pennukaan. 

2. Mendapatkan perkadaran hubungan antara kadar hakisan tanah dan aliran 

pennukaan di kawasan legeh. 

3. Menentukan faktor-faktor yang mempengaruhi kadar aliran pennukaan dan 

hakisan tanah di kawasan legeh (seperti jumlah dan kekerapan hujan, panjang dan 

darjah kecerunan legeh, dan litupan vegetatit) berdasarkan kajian pada tapak yang 

dipilih. 

4. Menentukan jumlah kehilangan tanah dalam tempoh kajian selama 4 bulan. 

DAB 2 

KAJIAN LITERATUR 

2.1 Bakisan Tanah dan Sedimentasi 

Hakisan tanah merupakan proses penyingkiran dan pengangkutan partikel-partikel tanah 

dari kedudukan asalnya pada badan tanah ke kawasan yang lain disebabkan oleh impak 

titisan hujan dan seterusnya tindakan aliran permukaan. Sedimentasi tanah yang terhakis 

pula adalah kesan daripada proses hakisan di mana ia termendap di kawasan yang lebih 

rendah seperti kaki legeh atau sungai. Sepanjang proses hakisan, partikel-partikel tanah 

yang terhakis akan diangkut oleh aliran permukaan berpindah ke tempat lain di mana di 

hujung proses, sedimentasi akan berlaku. Sedimentasi bergantung kepada bentuk daratan, 

jenis halangan disepanjang laluannya serta keberhampirannya dengan tempat yang satu 

lagi (Roslan & Tew, 1999). 

Tanah yang terhakis atau luahan sedimen walaupun pada keadaan yang paling 

terdedah pada hakisan, masih mempunyai limitasi yang tertentu untuk terhakis. 1a 

bergantung kepada kapasiti pengangkutan aliran permukaan. Apabila aliran permukaan 

bergerak menuruni \egeh, sepanjang pergerakannya, perubahan dari segi topografi, 

vegetasi, dan ciri-ciri tanah (merupakan faktor pengawal) biasanya mengurangkan 

kapasiti angkutan. Maka berdasarkan perubahan-perubahan tersebut, peluang untuk 

partikel-partikel tanah yang diangkut untuk termendap di sesuatu kawasan adalah 

pelbagai. Oleh itu, hakisan bersih yang berlaku di kawasan legeh, seperti yang diperolehi 

dari keputusan plot dalam menentukan kadar hakisan dan sedimentasi, mestilah 

dikurangkan dengan nisbah angkutan sedimen (unik untuk setiap legeh) bagi 

mendapatkan luahan sedimen yang lebih tepat, dijangkakan bagi setiap legeh (Mutchler et 

al., 1994). 

Ciri tegangan permukaan air menyebabkan aliran permukaan memekat apabila ia 

mengalir ke bawah legeh. Kesan daripada tegangan permukaan air ini menyebabkan 

pembentukan gaJur dan galir pada permukaan legeh walaupun pada permukaan legeh 

yang rata. Fenomena ini dapat dilihat dengan jelas apabila lanskap legeh telah terhakis di 

bawah aliran permukaan yang memekat ini (Mutchler et al., 1994). Berikutan daripada 

ciri tegangan permukaan air ini, tahap hakisan dapat dikesan dan dikelaskan dalam satu 

julat tahap yang luas dari rendah hinggalah ke tahap tinggi relatif kepada bentuk muka 

bumi yang terbentuk kesan daripada hakisan yang berlaku. 

